
ҚУЙИ АМУДАРЁ ДЕЛЬТАСИДА ОНДАТРА (ONDATRA ZIBETHICA L.) НИНГ БИОЭКОЛОГИЯСИ
Ондатра сут эмизувчилар (Mammalia) синфига, кемирувчилар туркуми (Rodentia), олахўржунлар (Cricetidae) оиласига киради. Н.П. Лавров (1957) Россияга олиб келинган барча ондатралар ondatra zibethica L кичик турига киради деб ҳисоблайди.

Ондатранинг ватани Шимолий Америка ҳисобланади. Ўзбекистонга бундан 70-80 йил олдин келтирилиб иқлимлаштирилган. Иқлимлаштириш ишлари 1928-йилда бошланган. Кўпинча ҳайвонларни иқлимлаштириш муваффақиятсиз бўлган. Чунки улар янги яшаш жойларига мослаша ол-маган. Лекин ондатра, Америка норкаси, енот-чайқовчи яхши кўпайиб, кенг тарқалган. Ондатрани иқлимлаштириш муваффақиятли ўтган. Жа-ми бўлиб, чет элдан 2500 ҳайвон келтирилиб, 1646 таси тарқатилган.
1944-йили қуйи Амударё худудига 1-марта икки гуруҳ 335 бош ондатра Қозоғистондан олиб келинган. Биринчи гуруҳда 130 бош (74 эркак, 56 урғочи) 11-июлда Қаражар кўл системасига, иккинчи гуруҳда 205 бош (111 эркак, 94 урғочи) ноябрнинг бошларида Бўзатав кўл системасига юборилган.

Қорақалпоғистон Республикаси ва Хоразм вилоятида иқлимлаштирилган ондатралар бош сони 1955-йилга келиб, 160 мингдан ошган. Н.П. Лавров (1957) маълумотларига қараганда ондатралар юборилган жойдан 15 км га тарқалган ва ареали кенгая бошлаган. В.С. Покровский (1961) маълумотлари бўйича 1945-йилга келиб ондатралар 45000 гектар, 1946-йили 200 минг гектар майдонни ўзлаштирган. 1947-йили маҳаллий авлодлардан ўсганлари тарқатилиб ўнг ва чап Амударё дельтасида ондатранинг тарқалиш ареали икки ҳиссага кенгайган. У 1948-йил 450000, 1949-йил 500000 гектарга кенгайиб, 1950-йили эса ондатра Мўйноқ, Қўнғирот туманларининг барча сув ҳавзаларини эгаллаган. Уларнинг интенсив кўпайиши натижасида 1950-1955-йиллари улар Қорақалпоғистон Республикасининг барча Жанубий туманлари сув ҳавзаларини эгаллаб олганлиги маълум бўлган.
Тана узунлиги 250-350 мм, думи 200-280 мм, oғирлиги 900-1000 г, камдан-кам 1500-2000 г. Oндатранинг жуни йирик ва юмшoқ жун oстки момиқ жундан ташкил топади. Oндатра ҳар хил ландшафтда дарё, кўл, канал ва бoтқoқликларда, қамишзорлар ва бошқа сув ҳавзаларида яшайди. Ярим умрини сувда ўтказади. У деярли ҳамма сув ҳавзаларида тарқалган. Панжалари орасида парда борлиги ва думи ён томонларидан яссилашган узун бўлганлиги учун ондатра яхши сузади ва шўнғийди. Қуруқликка кам чиқади. Oндатра саёз сув бассейнларида, ҳар хил сoй бўйлари, қалин ўсимликлар билан қопланган ерларда кўп учрайди. Улар шом ва тoнгда фаoл ҳаракатда бўлади. Қирғоқ ва сув ўсимликларидан қамишлар, қўғалар билан oзиқланади. Oндатра баҳoр фаслида ёш нoвда ва япрoқлар билан, ёз ва куз фаслларида илдиз, қиш фаслида фақатгина илдиз билан oзиқланади. Улар маллюскалар, кўл бақаси ва балиқ чавoқлари билан ҳам oзиқланади. Яшаш жoйи бўлган инларини уларнинг ўзлари қуради. Қалин ўсимликлар йўқ ерда баланд қирғоқдан ин қазийди, бу ин сув остидан бошланади ва аста-секин сув юзасидан кўтарилади. Инининг узунлиги ҳар турли ин камераси сув сатҳидан юқори жойлашган бўлади. Уларнинг урчиши февралнинг oxири мартнинг бoшига тўғри келади. Ҳoмиладoрлари март ойида учрайди. Ҳoмиладoрлик даври 25 кун. Апрель oйида бoлалайди. 7-8 бoладан туғади. Бир oйдан сўнг бoлалари мустақил яшай бoшлайди. Oндатранинг зарари кам. Бу йирик кемирувчининг териси қимматбаҳо терилар қатoрига киради.

Амударё дельтаси сув ҳавзаларининг гидрокимёвий ва гидрологик режимининг пасайиши барча майдонларга салбий таъсир қила бошлади.

Ташқи сувнинг камайиши билан денгизнинг очиқ суви таъсири кучайиб, тузлилиги кучли сувларда ондатранинг сони кескин камайиб кетди. Ҳисоботлар бўйича 1 га чучук сув майдонларида ондатранинг бош сони 0,8-1,0 оиладан келадиган бўлса, тузли ва шўрхок чап дельта қисмида у 0,5-0,6 га тенг бўлиб қолганлиги маълум бўлган.
Қорақалпоғистон Республикасида қуйи Амударё дельтасида яшайдиган ондатраларнинг морфологик таснифи яъни катталарининг оғирлиги, танаси, дум узунликлари: уларнинг тана узунлиги 27,5-34,5 см, думи 20,5-27,0 см, ўртача 23,4 см, ўртача вазни - 1072 грамм (750-1525 грамм) бўлганлигини кўрамиз.

Қорақалпоғистон ондатраларининг морфологик кўрсаткичлари, бошқа худудларда яшайдиган популяциялардан фарқи кам. Шунга қарамасдан Қорақалпоғистон ондатра популяциялари ичида йирик турлари ҳам бор. Масалан; 1200-1400 грамм категориядаги ондатралар -19,1 %; 1000-1199 грамм вазнлилари - 60,1 %; 800-999 грамм вазндагилари - 20,2% , 600-799 граммдагилари 0,6% ни ташкил қилади. Шундан кўриниб турибдики популяциянинг асосий қисми 1000 - 1199 грамм (60,1%) ондатраларни ташкил қилган. 
Республикамизда қимматбаҳо тери етиштириладиган ҳайвонларни янада ривожлантириш ва уларнинг тур сонини кўпайтиришнинг мумкинчиликлари бор. Бунинг учун ишлаб чиқариладиган териларнинг сифатини янада яхшилаш, ҳайвонларнинг бош сонини ошириш билан бирга хўжаликларни кенгайтириш, мумкинчилиги борича Республикамиздаги ва қўшни республикалардаги арзон баҳога тушадиган озиқ-овқатларни оқилона турда тўлиқ фойдаланишлардан иборат.

Илмий манбаларга қараганда балиқ гўшти ва уларнинг қолдиқларидан ҳисобланадиган балиқнинг боши, сузгичлари, тангачалари, ичаклари ва бошқалар қимматбаҳо терили ҳайвонлар учун сифатли озуқа ҳисобланади. Уларнинг таркибида организмга жуда керакли фосфор, калций бирикмалари ва витаминлар заҳираси кўп. Шунинг учун ҳам балиқ ва уларнинг қолдиқлари умумий ҳайвонларнинг озуқа таркибининг 40-50 фоизгача ташкил қилади.
Ондатранинг бош сонини қайтадан кўпайтиришнинг асосий мумкинчиликлари қуйидагилардан иборат: Амударё дельтасининг Шимоли Ғарбида, суви батамом қуриб қолган кўлларни сувга тўлдириб олдинги ҳолатига келтириш. Амударёнинг ўнг томонидаги ва дарёлар аро кўлларда биологик, техник чораларини амалга ошириш билан бир қаторда уларни сув билан тўлдириш мумкин. Янада, Амударёнинг қуяр қисмидаги барча кўлларда яшовчи ондатраларнинг наслини тозалаш мақсадида қайтадан янги ондатра зотларни бошқа давлатлардан олиб келиб тутқинликда кўпайтириш ва ёввойи табиатга қўйиб юбориш чораларини ишлаб чиқиш зарур.
Ҳозирги янгидан ҳосил бўлган кўлларга ондатраларни олиб бориш ва яшаш шароитини таъминлаш лозим. 

Бундан бошқа, Мўйноқ, Қўнғирот ва бошқа туманлардаги кичик кўлларда, балиқчилик билан шуғулланадиган фермер хўжаликларида балиқ ва балиқ маҳсулотлари етиштириш билан бирга ондатранинг сонини кўпайтириш, шу қаторда қўшимча даромад манбаи сифатида фойдаланиш мақсадида аниқ чора тадбирларни ишлаб чиқишимиз лозим.

